
ᒪᑭᐊᓪ ᐃᓕᓐᓂᐊᕕᕐᔪᐊᖓᓂ ᐱᔭᕇᕈᓯᕐᑕᐅᔪᑦ 

 
 
ᑰᑦᔪᐊᖅ, ᒣ 31, 2019 – ᒣ 28, 2019-ᒥ, ᒪᑭᐊᓪ ᐃᓕᓐᓂᐊᕕᕐᔪᐊᖓᓂᑦ ᐱᔭᕇᕈᓯᕐᑕᐅᓂᖃᓕᓚᐅᔪᒋᕗᑦ 
ᒪᓐᑐᕆᐊᒥ. ᐱᔭᕇᕈᓯᕐᑕᐅᑎᓪᓗᒋᒃ ᒥᐊᔨ ᐃᕿᕐᖁᖅ, ᐃᓅᓕᑦᓯᕕᒻᒥ ᐋᓐᓂᐊᕕᒻᒥ ᐱᓇᓱᑦᑎ, ᐊᒻᒪᓗ ᓲᓴᓐ 
ᓄᓗᑭ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᐱᓇᓱᑦᑎ, ᐊᐅᓚᑦᓯᔨᐅᒍᓐᓇᓂᕐᒧᑦ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ.  
 
ᓄᓇᓕᓕᒫᓂ ᑲᑎᒪᔩᑦ ᑲᒪᔨᒻᒪᕆᖓ, ᒥᓂ ᑯᔦ, ᐅᐱᒍᓱᓐᓂᕋᓚᐅᔪᕗᖅ ᐱᔭᕇᕈᓯᕐᑕᐅᔫᓐᓂᒃ 
ᑐᓂᒪᓂᕆᖃᑦᑕᓚᐅᕐᑕᒋᓐᓄᑦ ᐅᐱᒋᓪᓚᕆᓐᓂᕋᕐᓱᒋᒃ “ᐱᔭᕇᑦᓯᐊᓚᐅᕐᓂᒋᓐᓄᑦ ᐱᔭᕇᕋᓱᐊᕐᑕᒥᓂᒃ ᓄᓇᕕᒻᒥ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᐱᓇᓱᖃᑎᒌᕝᕕᐅᔪᓂ. ᐃᓚᐅᖃᑦᑕᓂᕆᓚᐅᕐᑕᒋᒃ 
ᐃᑲᔪᕐᓯᓂᐅᒻᒪᑦ ᐱᐅᓯᒋᐊᕆᐊᖃᕐᓂᖏᓐᓂᒃ ᐱᒍᑦᔭᐅᒍᑎᖏᑦᑕ ᐃᓄᐃᑦ.” ᓄᓇᓕᓕᒫᓂ ᑲᑎᒪᔩᑦ 
ᐅᖃᕆᐊᓪᓚᕈᒪᕗᑦ ᐱᒋᐅᕐᓴᑎᑦᓯᒍᑏᑦ ᐱᓇᓱᑦᑎᖏᓐᓂᒃ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ 
ᐱᒍᑦᔨᐅᑎᓂᒃ ᐱᓇᓱᖃᑎᒌᕝᕕᐅᔪᓂ ᐊᑐᐃᓐᓇᐅᓂᖏᓐᓂᒃ ᐱᒋᐅᕐᓴᕈᒪᔪᓄᑦ ᐱᓇᓱᓪᓚᒥᓪᓗ ᐃᓕᓴᕐᓗᑎᓪᓗ.   
 
ᑐᑭᓯᒋᐊᑦᓯᐊᕕᑦᓴᖅ, ᐅᓇᒻᒥᓱᑦᑐᓄᑦ ᓄᓇᓕᓕᒫᓂ ᐱᓇᓱᑦᑎᑖᕐᐸᓕᐊᓂᕐᒧᑦ ᐊᓪᓚᕕᒃ ᑕᑯᒋᐊᕐᕕᓴᐅᒻᒥᔪᖅ 
ᓄᓇᓕᓕᒫᑦ ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: ᔨᐊᓂ ᓯᒻᐸᕋᓯᐅᑦ 

